YAN-12 PAN T ”
N2V IRIW NIX IPND 1NONN ™

:) DY 990
STIT WD MMIPRY MNPH

na’n

1100 mv 191 ,HhoN

Applicatis itaque muro ingeniis cum ingenti machina, et undique gravi assultu eam viris Galliae oppugnantibus, cives, ex genere Judaeorum, qui
hanc inhabitabant dono et consensu regis Babyloniae in redditione tributorum, in moenibus armis exsurgentes multum in defensione obstiterunt,
quousque Christiani, variis plagis gravati per dies quindecim, prorsus diffisi manus suas ab omni assultu continuerunt--- Patriarcha vero---
Tancredum aggressus est, quem demulcere coepit et iram ejus lenire, quatenus civitas, quae defensa fortiter a Judaeis habebatur, non tam viriliter
in statu suo maneret ad confusionem Christianorum, quorum non modica pars attrita erat --- Tancredus autem, audiens haec verba Patriarchae ---
respondit, non ultra se aliqua occasione ab urbis assultu et invasione --- abstinere Hoc dicto festinanter cornua sonuit, milites dato signo
ammonuit quatenus assultum circa urbem intermissum repeterent, Judaeoes' expugnarent, que urbem fortiter defensabant. 2

Audito itaque signo Tancredi, universa manus militum qui aderant, tam Ducis quam Tancredi, ad arma contendunt, armati confluunt, machinam
sine mora ascendentes --- Sed de omnibus Venetianis militibus neminem praeter unum in machina reprererunt, quem nulla mortis pericula ab
ejus potuerunt absterrere custodia. Videns vero idem Venetianus tiro viros sibi in auxilium concurrisse, in nimio gaudio ab imminenti angustia
respiravit --- Nec mora his quatuor conjunctis et conspiratis in Christi nomine ex ammonitione Venetiani ad omnem assultum urbis, viginti
milites Tancredi in momento eis adjuncti sunt, unanimiter sic conspirati, aut ex machina hac compositam® turrim urbis penetrare, aut certe ante
eandem turrim in eodem loco velle deperire. Et subito arreptis bipennibus, securibus et ferreis ligonibus, oppositam turrim fortiter cavantes
infregerunt. 4Quibus Judaei cives, commixtis Sarracenorum turmis, sine dilatione viriliter resistentes, a turri oleum, picem ferventem, ignem et
stuppas opposuerunt: grande videlicet incendium, per quod Christiani milites fumo et calore in machina extinguerentur, et urbs ejusque turris
invicta cum incolis suis remaneret. Christiani tandem milites, pro Christo mori non diffidentes, imperterriti stabant, omnem angustiam
sufferentes per diem et noctem Dehinc die altera radiante Judaei et Sarraceni, videntes Christianos insuperabiles, nec suis flammis aut armis
posse reprimi a turri et ejus assultu, ipsam turrim mox relinquentes, nec eam amplius retinere valentes, fugam inierunt: post quos universa civitas
in fugam pariter conversa est. Ad haec milites Christiani, cives hostiles per mediam urbem insecuti et eos crudeliter perimentes, victoresque

facti, portas civitatis aperientes totum christianum exercitum intromiserunt,

Albertus Aquensis, Historia Hierosolymitana, RHC, Occ., IV, pp. 521-523 : 910

